
ТАҚРИЗ
ба автореферати диссертатсияи Исматуллои Сунъатулло дар 
мавзуи «Таъсири омилҳои миллию этникӣ ба равандҳои сиёсии 
Шарқи анъанавӣ (таҷрибаи Афғонистон)» аз рӯйи ихтисоси 
23.00.02 - Ниҳодҳо, равандҳо ва технологияҳои сиёсӣ

Таҳқиқ ва омӯзиши масъалаҳои инкишофи Афғонистон дар шароити 

ҳозира ҳамчун проблемаҳои рӯзмарраи на танҳо кишвари мазкур, балки 

тамоми минтақа арзёбӣ мегардад. Аз ҷумла, масъалаҳои зиёде мавҷуданд, 
ки хосияти муқовимати сиёсиро касб намуда, ба асосҳои инкишофи 

иҷтимоии ҷомеа такя менамоянд. Масъалаҳои таъсиррасонии миллию 

этникӣ ба раванди сиёсии Афғонистон дар маркази таваҷҷуҳи муаллифи 

диссертатсия қарор гирифтаанд, ки дар доираи зарурат ва муҳимияти 
мавзуъ қарор гирифтааст.

Кори диссертатсионии Исматуллои Сунъатулло дар мавзуи «Таъсири 
омилҳои миллию этникӣ ба равандҳои сиёсии Шарқи анъанавӣ (таҷрибаи 
Афғонистон)» ба шиносномаи ихтисоси 23.00.02 - Ниҳодҳо, равандҳо ва 

технологияҳои сиёсӣ ба пуррагӣ мувофиқат менамояд ва дар низоми 
меъёрҳои эътирофгашта мавриди омӯзиш ва натиҷагириҳо қарор 
гирифтааст.

Муаллиф дар раванди таҳқиқот, пеш аз ҳама, ба таҳлили масъалаҳои 

назарияи сиёсӣ ва тарҳи муносибати методологӣ таваҷҷуҳи хоса зоҳир 

намуда, проблемаро ҳамаҷониба мавриди таҳқиқ қарор додааст. Дар 
раванди омӯзиши масъалаи таҳқиқотӣ муаллиф аз усулҳои мушаххаси илмӣ 

- таҳлили системавӣ, муқоисавӣ, рафторӣ, институтсионалӣ, таърихӣ, 

навъбандӣ, махсусан муносибати системавӣ ва ғайра, ки ба таври маъмул 

дар илмҳои сиёсӣ мавриди омӯзишанд, истифода шудаанд.



Ҳангоми таҳқиқот ба низоми донишҳои муосири муқоисавӣ рӯ оварда, 

ҳолати муносибатҳои этникӣ - миллӣ ва таркиботию функсионалии ҷомеаи 

Афғонистони кунунӣ ва анъанавӣ мавриди таҳлил ва хулосагирӣ қарор 
гирифтааст. Дар таҳқиқоти диссертатсионии Исматуллои Сунъатулло 
зарурати истифодаи усулҳои нави таҳлили сиёсӣ, ғояҳо ва назария, 

муносибати синергетикӣ нисбати таълимот ва консепсияҳои гуногун 
истифода шудааст.

Инчунин, дар баробари таъсиррасонии дохиликишварй, ба низоми 

таъсиррасониҳои иқтисодӣ ва идеологии глобалӣ ва хусусиятҳои 

таъсирбахшии онҳо ба равандҳои сиёсӣ дар Афғонистон мавриди таҳқиқ 
қарор дода шудаанд. Дар ҷараёни таҳқиқот ҷанбаҳои назариявию сиёсии 

вазъияти миллию этникии Афғонистон, баҳамтаъсирбахшии умумиятҳои 

қавмию этникӣ, мақом ва ҷойгоҳи неруҳо ва ҳизбҳои сиёсӣ, ки кӯшиши ба 
даст овардани қудрати сиёсиро менамоянд, назария ва амалия ва ё 

эҳтимолиятҳои он дар шароити Афғонистони муосир ҳамчун усули аз 

муқовимати сиёсӣ баромадани кишвар ба таври васеъ баррасӣ гардидаанд. 

Махсусан, таваҷҷуҳро бештар ба гузариш ба усули идоракунии федералӣ ва 

ҳамчун таркиботи иҷтимоӣ воқеият ёфтани он ташкил менамояд. Он бояд 

бар асоси таъмини баробарҳуқуқии ақаллият ва аксарияти миллӣ, иҷтимоӣ, 

динӣ ва ғайра ташаккул ёбад ва мавриди инкишофу таҳкими оянда қарор 

гирад. Моҳияти ин навъи низом бар сохторе мутамарказ мегардад, ки 

таҳияи воқеии принсипҳои ҷомеаи демократиро имконпазир мегардонад.
Мушкилиҳои этникӣ - сиёсӣ ва динии Афғонистон, нокомии сиёсати 

ваҳдати миллӣ ва мураккаб гардидани муносибатҳои миллӣ дар кишвар, 

таҷдиди муқовимати низомй - сиёсӣ ва мақоми гурӯҳҳои этникии 

ғайрипаштун дар марҳалаи кунунӣ, пайдо намудани роҳҳои танзими 
масъалаи миллӣ мушкилотҳои асосии Давлати Афғонистон ба шумор 
мераванд. Дар шароити Афғонистони пароканда омӯзиш ва таҳқиқи 
таъсири омилҳои миллию этникӣ масъалаи муҳим арзёбӣ гардида, 
муҳаққиқон ва донишмандони сатҳҳои гуногунро водор менамояд, ки

масъала ба таври ҳамешагӣ ва васеъ таҳқиқ намоянд. Раванди таҳқиқи 
масъалаи миллӣ дар шароити Афғонистон хосияти рӯзмарагиро касб 

намудааст. Зеро аз ҳар ҷиҳат боназардошти умумияти қавмии халқҳои 

минтақа барои давлатҳои ҳамсоя метавонад таъсири муайяне расонад. Аз 
ин ҷост, ки асосноккунии муҳиммияти мавзуъ дар автореферати кори 

диссертатсионӣ ҷойгоҳи хосаро пайдо намудааст.

Муаллиф таъкид менамояд, ки мушкилоти қавмӣ яке аз масъалаҳои 

марказии Афғонистон ба шумор меравад. Суннатҳои деринаи ҷомеаи 

анъанавӣ Афғонистонро дар радифи ҷомеаҳои қабилавӣ, ақибмондагии 

зеҳнӣ ва маҳдуд шудани ҳавзаи муносибатҳои иҷтимоӣ қарор медиҳад. 

Мувофиқ наомадани андешаҳои миллию этникӣ фаъолияти ҷомеаи 

қабилавиро дар доираи анъанаҳои динӣ ва мазҳабӣ маҳдуд мекунад.

Сохтори нотамоми иҷтимоӣ - қавмӣ дар Афғонистон ба шаклгирии 

низоми идоракунии давлатӣ таъсир мерасонад. Низоми идоракунии 

мутаносиб бояд мушкилоти қавмиро танзим намуда, пайвандҳои фарҳангӣ. 

этникӣ, қавмӣ ва ғайраро мустаҳкам намояд ва дар ташаккули низом ва 

суботи сиёсии Афғонистон ёрӣ расонад.

Автореферати диссертатсия аз муқаддима, тавсифи умумии таҳқиқот, 

кисматҳои асосии таҳқиқот, хулоса, тавсияҳо барои истифодаи амалии 
натиҷаҳои таҳқиқот, интишороти муаллиф аз рӯйи мавзуи диссертатсия ва 

аннотатсияҳо иборат аст.

Нуктаҳои илмие ба ҳимоя пешниҳод шудаанд, ки онҳо ба сифати 

навгонии илмӣ маҳсуб меёбанд ва саҳми шахсии муаллифи диссертатсияро 

дар омӯзиш ва нишон додани роҳу воситаҳои ҳалли масъала нишон 
медиҳанд.

Дар баробари комёбиҳои дар боло зикршуда автореферати рисолаи 
илмӣ аз норасогиҳо холӣ нест, ки онҳоро метавон ба таври зайл нишон дод:

1. Муаллиф ҳалли буҳрони ҷомеаи Афғонистонро дар баробари 

масъалаҳои дигар ба масъалаи федераликунонии кишвар вобаста медонад. 

Вале ба ихтилофҳо, камбудиҳои ин тарҳи мазкур, ки эҳтимолиятҳои он дар 

шароити Афғонистаон аз мадди назар дур нест начандон таваҷҷуҳи хоса 
накардааст.

2. Дар автореферати рисола дар бораи ҳокимияти паштунҳо ва макоми 
онҳо дар ҷомеаи гуногунчеҳрагии миллии Афғонистон андешаҳо иброз 
гардидаанд. Хуб мебуд, ки ояндаи давлатдории онҳо то қадре мавриди 
омӯзиш қарор мегирифт.

Рисолаи диссертатсионӣ кори илмии анҷомёфта буда, баъзе 

камбудиҳои ҷузъии ҷойдошта, арзиши илмии онро коста намегардонанд.
Хулоса, кори диссертатсионии Исматуллои Сунъатулло дар мавзуи 

«Таъсири омилҳои миллию этникӣ ба равандҳои сиёсии Шарқи анъанавӣ 
(таҷрибаи Афғонистон)» ба талаботи муқаррарнамудаи Комиссияи олии 

аттестатсионии назди Президенти Ҷумҳурии Тоҷикистон мувофиқ буда, 

муаллифи он сазори соҳиб гардидан ба дараҷаи илмии номзади илмҳои 

сиёсӣ аз рӯйи ихтисоси 23.00.02 - Ниҳодҳо, равандҳо ва технологиҳояи 
сиёсӣ мебошад.

Муқарриз:
Номзади илмҳои сиёсӣ, дотсент декани 
факултети баҳисобгирӣ ва молияи 
Донишгоҳи аграрии Тоҷикистон 
ба номи Шириншоҳ Шотемур Шарипов Х.Б.

Раҷабова Н. А.

Имзои Шарипов Х.Б-ро тасдик 
Сардори шуъбаи таъминоти ҳу 
кадрҳои Донишгоҳи аграрии 
ба номи Шириншоҳ Шотемур

Суроғаи муқарриз:
734003, ш. Душанбе, хиёбони Рудаки 146 
Телефон: (992-372) 24 72 07

4


